
ئەو ساتانەی ناسڕێنەوە

 )ئەندامی شاندی پەرلەمان بووم بۆ ئەوروپا(

شــاندێكی پەرلەمانی ئیســپانیا - هەرێمی باســك - سەردانی 
پەرلەمانی كوردســتانیان كرد، پاش گەڕانەوەیان بانگهێشــتێكی 
فەرمیــی ئێمەیــان كــرد، ســەرۆكی پەرلەمــان)د. رۆژ نــوری 
و  رۆشــنبیری  لیژنــەی  ســەرۆكی  وەك  منیــش  شــاوەیس(، 
پەیوەندییــەكان، هەروەهــا ســەرۆكی دیوانــی پەرلەمان)خەســرەو 
گــۆران(. هــەر لەمیانــەی ئەو ســەردانەدا ســەردانی پایتەختی 
چەندین وڵاتی ئەوروپیمان كرد، لە ماوەی )25-5( هەتا)30-

.)2000-6
رۆژی )30-5-2000( گەیشــتینە)پاریس(، هەر لە ســەرەتا 
ئامادەبووین لە كۆنفڕانســی تایبەت لەســەر مەســەلەی كورد لە 
باڵەخانەی ئەنجومەنی نیشتمانی فەرەنسی، لە هۆڵی)فیكتۆر 
هۆگۆ( بەڕێز)د.رۆژ( باسێكی چڕی لەسەر بابەتی )كورد لە 
دەستووری عێراقیدا( پێشكەش كرد، بۆ رۆژی دوایی كۆمەڵێك 
دیداری رۆژنامەوانی سازكرا، بەتایبەت رۆژنامەكانی )الزمان( 
و )الشــرق الاوســط( و)فیگارۆ(ی فەرەنســی، هەروەها پاشــان 
رۆژنامــەی  لــە  رۆژنامەنــووس  رانــدل(ی  لەگەڵ)جۆناســان 
)واشــنتن پۆســت(ی ئەمریكــی، دواتریــش دیدارێــك لەگــەڵ 
رۆژهەڵاتنــاس و دۆســتی كورد)كریــس كۆتشــێرە( كرا، ئەمە و 

چەند دیدارێكی تر.
ســەرلەبەیانی رۆژی)4-6-2000( روومــان كــردە ئیســپانیا 
و ســەرەتا گەیشــتینە شــاری)بڵباو(، واتــە پایتەختــی هەرێمی 
)باسك( كە جوانترین شارە لە ژیانی گەشت و گوزارما دیبێتم، 
لە فڕۆكەخانە لەلایەن دەســتەی تەشــریفاتی پەرلەمان و دەزگا 
ئەمنییەكانەوە پێشــوازیمان لێكراو گەیاندینیانە شــوێنی 

حەوانەوەمان.
 )11:30( ســەعات  رۆژی)2000-6-5( 
لەتەلاری پەرلەمانی)باسك( سەرۆكی پەرلەمان و 
جێگرەكانی پێشــوازییان لێكردین، بە ئامادەبوونی 
ئاژانســەكانی دەنــگ و بــاس و ژمارەیــەك لــە 
لایــه‌ن)د.رۆژ(  لــە  راگەیانــدن،  دەســتگاكانی 
و )خــوان ماریــا ناتۆچــا( ســەرۆكی پەرلەمانی 

)باسك( وتە پێشكەش كرا.
دەمــەو نیــوەڕۆ بەڕێز)جــوان ماریا( ســەرۆكی 
لیژنــەی پەیوەندییەكان و )خاتوو كارمن ناســایا( 
ئەندامــی هەمــان لیژنــە گەڕانێكــی ناوشــاری 
دیارەكانــی  هــەرە  هێمــا  و  پێكردیــن  )باســك(یان 
پایتەختەكەیانیــان پــێ ناســاندین، پاشــان لەدەمــەو 
عەســردا لــە تــەلاری وەزارەتــی دەرەوە دیدارێكمان 
لەتــەك بەڕێز وەزیری دەرەوەدا)ئارێز مێندی( بۆ 

سازكرا.

لەسەر شەرەفی شاندەكەمان لەشاری )ڤیتۆریا( بە ئامادەبوونی 
جێگــری ســەرۆكی پەرلەمان)كارمیلــۆ باریۆ( ئێــوارە خوانێكی 
رێزلێنانیــان بــۆ كردیــن. هــەر لەنێوانــی ئــەو دیدەنانــەدا لەگەڵ 
)فرانسیسكۆ ڤیلاو( وەزیری تەندروستیی هەرێمەكە دانیشتین، 
باســمان لە پێداویســتییەكانی تەندروســتیی هەرێمی كوردســتان 
كرد، لەهەمان رۆژدا سەردانی دەزگایەكی تەكنەلۆجی باسك(
مان كرد، هەروەها ســەردانی گەورەترین زانكۆی هەرێمەكەمان 
كرد، دەرفەتی دیدەنی مۆزەخانەی)گوگین هایم(مان بۆ ره‌خسا 

كە پوخت مۆزەخانەیەكی هونەری شاری)بڵباو(ە.
 رۆژی)7-6-2000( رۆژێكی چڕی بینین و گفتوگۆ بوو 
لەگەڵ پارتەكانی ئەو هەرێمە و پتر باسی خۆمان و ئاسۆكانی 
هەرێمــی كوردســتانمان كــرد، بــۆ نموونــە لەبــارەگای گشــتی 
 )P.P(كە پارتی دەســەڵاتدارە، هەروەهــا پارتی )PNV(پارتــی
كــە پاشــان بــووه‌ پارتی دەســەڵاتداری ئیســپانیا، دواتــر لەگەڵ 
ســەرۆكایەتیی باڵــی سیاســیی)ETA( كــە بە)EH( ناســراوە، 
كــە حیزبــی وڵاتی باســكە، بەهەر حــاڵ هەرچی پێویســت بوو 
بــۆ ناســاندنی كــورد و كوردســتان و كێشــە رەواكەی كرا. شــەو 
گەڕاینەوە بۆ )مەدرید( پایتەختی وڵاتی ئیسپانیا كە شارێكە 

پتر لە مۆزەخانەیەكی گەورەی شارستانی دەچێت.
رۆژی )8-6-2000( ســەردانی پەرلەمانی ئیسپانیامان كرد 
و لەگەڵ)ئیزابێــل تۆدشــیتۆ(ی ســەرۆكی پەرلەمــان و چەنــد 

ئەندامێكی سەرۆكایەتییەكه‌ كۆبووینەوە.
بۆ دانی ئێوارە روومان كردە شاری )بەرشلۆنە(ی پایتەختی 
هەرێمی)كەتەلۆنیــا( كــە یەكێكــە لەشــارە هــەرە جــوان و پــڕ 
جووڵەكانــی دونیــا و بەســەر دەریای ســپیدا دەڕوانێت، لەهەمان 
رۆژدا چاومــان بــە ســەرۆكی پەرلەمانــی هەرێمەكەیــان كەوت 
بەڕێز)جــوان رێگۆلــی( ســەر بــە پارتی)UDC( دەســەڵاتدار و 
جێگرەكەی كەسەر بە پارتی)PSC(ە لەگەڵ سەرۆكی لیژنەی 
پەیوەندییەكان، بەهەرحاڵ سەردانی بارەگای سەرجەم پارتەكانی 

هەرێمەكەمان كرد و گەڕاینەوە بۆ )مەدرید(.
لە رۆژی)15-6-2000( ئەم رۆژەمان تایبەت بوو بە سەردانی 
ســەرۆكایەتیی حكومەتی)ئیســپانیا( و هەوڵی توندوتۆڵكردنی 

پەیوەندیی نێوانمان لە پێناوی برەودان بە هەرێمەكەمان دا.
رۆژی)18-6-200( روومــان كــردە )بەلجیــكا( و لە شــاری 
)برۆكســل( ســەردانی)پەرلەمانی ئەوروپی(مــان كــرد، لەگەڵ 
خاتــوو )نیللــی مایــس( جێگری ســەرۆكی گرووپی ســەوزەكان 

كۆبووینەوە.
رۆژی دوایــی بــەرەو وڵاتی )هۆڵەندا( رۆیشــتین و لەشــاری 
)دان هــاك( لەگــەڵ گــەورە بەرپرســانی هۆڵەنــدا كۆبووینــەوە، 
ســەرەتا )دكتۆر میخنا ریندز( لێپرســراوی دائیرەی رۆژهەڵاتی 

ئەحمەد سالار
تایبەت بە گوڵان دەینووسێت

ناوەڕاســت و باكــووری ئەفریقــا و دواتــر چەنــد بەرپرســێكی 
دیكەمان بینی. هەر لەو رۆژەدا سیمینارێكمان بۆ ئەندامانی 
پارتیمــان لــە بــارەگای پارتــی دیموكراتی كوردســتان لە )دان 

هاك( سازكرد.
رۆژی )20-6-2000( گەڕاینــەوە )بەلجیــكا( و ســەردانی 
وەزارەتی دەرەوەیمان كرد و پاشان چووینە پەرلەمانی فیدڕاڵیی 
)ســەنات( و چاومــان بــە جێگری ســەرۆكی پەرلەمــان )جین 
مــاری هاپارت( و هەروەها)جــۆرج دالاماین( ئەندامی پارتی 

دیموكراتی مەسیحیی)سەنات( كەوت.
پاش ئەوەی ســەردانی ســەرجەم لایەنه‌كانمان كرد و هەروەها 
دیدارمــان لەگــەڵ ژمارەیــەك لە كەســایەتییە كــوردەكان كرد. 
شــەو ســەعات )9( بەرەو بەریتانیا بەڕێ كەوتین، بۆ رۆژی 
دوایی تكام لە بەڕێز)بورهان جاف( کرد كە نوێنەرمان بوو لەو 

وڵاتانە و لەهەمان كاتدا یاوەر و وەرگێڕمان بوو: 
-: كاكە ســاڵەهایە ئاواتمە ســەر لە شانۆی)شكســپیر( واتە 

)گلۆپ تیاتر( بدەم.
: - هەر ئەم ئێوارەیە دەتبەم.

وادەی هــات و پێكــەوە ســواری میتــرۆ بوویــن و گەیشــتمە 
هــەوارە شانۆییەكەی)شكســپیر(، شانۆیەكەی)ئەلیزابێســی(، 
هەر خۆی چۆن بوو، ئاوا نۆژەن كراوەتەوە، لەبەردەمی شوێنی 
نواندنەكەدا پەیكەرێكی زۆر جوانی)شكسپیر( دانرابوو، بەختم 
یــار بــوو ئــەو ئێوارەیــە شــانۆیی هاملێــت دەنوێنــرا و بەهەمان 
شــێوازی سەردەمەكەی شكسپیر، ژمارەیەك ئەكتەری بلیمەت 
لەســەرەتاوە، كارەكتــەرەی )هاملێــت( زۆر ســاكار و بێخــەم و 
تەواو خوێن ســارد دەینواند، بەرە بەرە بەرەو گرژی و نەشــونما 
و گرێــی دەروونییەكــەی چوو، گۆڕا بەو شــێوەیەی خواســتی 

نووسەر و دەرهێنەرەكەی بووە.
بەیانــی رۆژی)22-6-2000( چاومان كەوت بە ســەرۆكی 
لیژنــەی مافــی مرۆڤ بە بەڕێز)جێرمــی كۆربین(. هەروەها 
دیداری بەڕێز)رۆنی وایت( لە وەزارەتی هاوكاری نێودەوڵەتی 
كە تیایدا باس لە كێشــەكانی هەرێمی كوردســتان كرا، هەمان 
رۆژ لە عەســردا سەردانی یەكێتی سەندیكاكانی بەریتانیامان 
لــە بارەگاكانــدا كــرد و چاومــان بــە بەڕێز)ســیمۆن ســتانی( 
لێپرســراوی پەیوەندییەكانــی نێودەوڵەتی و بەڕێز )تۆم جێنكز( 
ســكرتێری كاروبــاری یەكێتــی ئەوروپــی كــەوت، بــەردەوام بە 
درێژایــی ئــەو دەرفەتــە پێمــان لە پەیوەندی نەبــڕی و چەندین 
رۆژی)2000-6-28(  كــرد.  رۆژنامەنووســیمان  دیمانــەی 
ســیمینارێك بۆ رێكخســتنەكانی پارتی دیموكراتی كوردســتان 
لە بەریتانیا سازكرا، كە پتر لە سەد كەس ئامادەی بوون، دیارە 
مــرۆڤ بەكاری فەرمی گەشــت بكات، هەرگیــز ناتوانێ‌ بە 

دڵــی خۆی چێژ لەو گەشــتە وەربگرێــت، ئێمەش وا بە وردی 
و بــە تونــدی بــەو ئومێــدەی دیاریكرابــوو، دەرفەتــی نەداویــن 
گەڕانێك بكەین و باش بوو رۆژانی شــەممە و یەكشــەممەی 
تێكــەوت، ئیــدی خاڵۆزاكانــم )كاكــە بەختیــار و كاكە رزگار( 
كوڕانــی كاكــە )لەتیف قادر ئاغا(ی خاڵــم كارێكیان بۆ كردم 
كــە بەمــن نەدەكــرا، هــەر لەســەرەتاوە بردمیان بۆ )ناســیۆناڵ 
گلۆرمــی( كــە یەكێكــە لەهــەرە گەورەتریــن مۆزەخانەكانــی 
دونیــا بــۆ هونــەری شــێوەكاری، پاشــان ســەردانی گــەڕەك و 
كــوون و كۆڵانــە تەنگەبەرەكانــی گوندەكەمــان كــردو چەندین 
شــانۆییم بینــی، )كڵــۆڵان(ی )فیكتــۆر هۆگۆ( بــوو كە پتر 
لــە بیســت ســاڵ بــوو كه‌ بــەردەوام بــوو، حــەزم دەكــرد بیبینم، 
بــەڵام پــاش ئــەوەی منیــان پێیــان ناســاند، وتیــان دەتوانین بۆ 
پەنجا رۆژی دیكە شوێنێكی یەدەگی بۆ دابین بكەین، ئیدی 
ئــەو جووتــە خاڵــۆزا ئازیزەم خودا دەســت بــە باڵیانەوه‌ بگرێ‌ و 
ســەركەوتوویان بكات، بەو دوو رۆژە شــەو و رۆژ بە دەورمەوە 
بوون، هێندەی دوو ساڵ پێمەوە سەرقاڵ بوون، پاشان بردمیانە 
كۆگایەكی)كوتــاڵ( باشــترین جــۆری كشــمیریان بــۆ كڕیم و 
چەندین دیاری جوان، رۆژی )29-6-2000( بەرەو كوردستان 
فڕیــن و لــە فڕۆكەخانــەی )ئەتاتــۆرك( لــە )ئەســتەمبوڵ( 
نیشتینەوە. وا رێككەوت بەڕێز )د.رۆژ( پاشان بگەڕێتەوە بۆ 
)یەمــەن(، بۆیە من و بەڕێز)خەســرەو گــۆران( هاتینەوە، هەر 
ئەوەندەی گەیشتمە بەر كۆنتڕۆڵخانە ئەفسەرێكی جوانكیلەی 
ســێ ئەســتێرە له‌ســه‌ر شــان پاســپۆرتەكەی لێوەرگرتــم و وتــی 
دوام كــەوە، چوومــه‌ ژوورێكەوە و دەرگاكانی لەســەر داخســتم 
و رۆیشــت و جاروبــار دەهاتــەوە و پرســیارم لێــی دەكــرد هیــچ 
كێشــە و گیروگرفتێــك لــە ئارادایــە؟ بــەڵام بــێ وەرام بوو، بە 
كاك )خەســرەو(م وت: تــۆ بــڕۆ بەجێم بهێڵــە، بەڵام ئەم پارانەم 
لێوەرگرە، نەوەك بیبەن، پاش شــەش حەوت ســەعات لە چەند 
و چــوون بە خانمۆڵە ئەفســەرە توركەكــەم وت: هۆكارەكەم پێ 
بڵێن، دەنا هەر ئێستا پەیوەندی بە جەنابی سەرۆك بارزانییەوە 
دەكەم، من جێگری ســەرۆك فراكســیۆنی پارتی و ســەرۆكی 
لیژنەی پەیوەندییەكانی پەرلەمانی كوردستانم، ئەم جارە هاتە 

زمان و وتی: تۆ گەلێك سەفەرت كردووە؟
-: باشە ئەوە چ پەیوەندی بە ئێوەوە هەیە؟

پــاش هەشــت ســەعات ئازادیــان كــردم، ئــەو دەمــەش وتــم: 
خۆزگە كوردیش سەربەخۆ دەبوو...

بــاش بــوو چونكــە هێڵی ئاســمانی بەڕیتانی بــوو، جانتاكەم 
پارێزراو بوو، وەرم گرتەوە و سوپاسی مەردایەتی كاكە)خەسرەو 
گۆران(م كرد كە كوردانە جێی نەهێشتم، هەر زوو زانیم كوڕی 

تەنگانەیە و مایەی پشت پێ بەستنە.

یەكێك لەگرفتە سەختەكان بۆ ئافرەتانی هونەرمەند پیربوون و دەركەوتنی 
نیشانەكانی پیرییە بەسەریانەوە كە كاریگەرییەكی زۆری لەسەر كارەكەیان 
دەبێت، بەڵام ئالچین سانجۆی بە ئاشكرا دەڵێ هیچ ترسێكی لە پیربوون 

نییە بۆیە گرنگییەكی زۆر بە كارە هونەرییەكانی دەدات.
زۆرم  مەشقی  نواندنەوە  بواری  نێو  بێمە  لەوەی  بەر  دەڵێ:  سانجۆی 

نەكردبوو، بەڵكو زیاتر لە هاوڕێكانمەوە فێر بووم كە كارم لەگەڵیاندا 
هاوكارییان  بوارەوە  لەو  زۆریش  و  تیم  گیانی  بە  كردووە 

بەخشیم  پێ  ئەوەی  هەستی  ئەمەش  كردووم، 
لەبەردەم  نییە  رێگر  كاتێك  هیچ  تەمەن  كە 

هەوڵەكانی ئەكتەر بۆ فێربوون و ئەنجامدانی 
كاری نوێ و جیاواز كە زۆر پێویستن بۆ 

ئەكتەر.
 وەك ئەكتەرێك جوانی بە لای منەوە 
زۆر گرنگ نییە، هەموو هەوڵێكم بۆ 
توانا  بە  پەرە  بە رۆژ  ئەوەیە كە رۆژ 
لەوە  بیر  و  بدەم  خۆم  هونەرییەكانی 
خۆم  هەستەوە  بە  چۆن  دەكەمەوە 
لەگەڵ دەق و دیمەنەكان بگونجێنم، 
چونكە ئەگەر لەوەدا سەركەوتم، ئەوا 
بەشێوەیەكی  خۆم  هەستی  دەتوانم 
جەماوەر  بۆ  قووڵ  و  هونەری 
لە  لێبكەم چێژ  وای  و  بگوازمەوە 

رۆڵەكانم وەربگرێت.
هەرچەندە  دەڵێ:  زیاتر  سانجۆ 
زۆرم  جەماوەرێكی  خاوەن  من 
پەیدا  شارەزام  راددەیەكیش  تا  و 
كردووە لە چۆنیەتی مامەڵە كردن 
ئێستاش  بەڵام  جەماوەر،  لەگەڵ 
دەكات،  بۆ  تەلەفۆنم  كەسێك  كە 
یان لە شوێنە گشتییەكان ستایشی 

دەكات،  هونەرییەكانم  كارە  و  من 
هەست بە شەرم دەكەم.

لە پیری ناترسم 
ئالشین سانجۆ: 

دوای ئەوەی ئەكتەری ناسراوی بۆڵیۆد عامر خان 
توانیی بگاتە لوتكەی بۆكس ئۆفیسی هیندستان و 
ژمارەیەكی پێوانەیی تۆمار كرد بە فیلمی)دانجان(، 
وڵاتی  سنووری  ئەكتەرە  ئەم  ناوبانگی  ئێستا 
سەرنجڕاكێش  بەشێوەیەكی  و  بڕیوە  هیندستانی 
ئوسترالیا،  بەریتانیا،  كەنەدا  ئەمریكا،  چین،  لە 
ئیمارات، تایوان و چەند وڵاتێكی دیكەش لە پلەی 

یەكەمدایە.
ئەم فیلمە لە چیرۆكێكی راستەقینە وەرگیراوە و 
هەردوو  و  فوگات  سینگ  ماهافیر  ژیان  لە  باس 
زۆرانبازیی  یاریزانی  كە  بابیتا  و  گیتا  كچەكەی 
رۆژنامەی  زانیارییەكانی  بەپێی  دەكات.  هیندین 
لە  كە  هیندییە  فیلمی  یەكەم  تایمز(  )هندوستان 
جەماوەرییەوە  رووی  لە  هیندستا  ناوەوەی  و  دەرەوە 
بۆ  و  بەدەستهێناوە  سەركەوتنی  ئاستدا  یەك  لە 
سەركەوتووترین  لە  یەكێك  ببێتە  كە  جاریشە  یەكەم 
و گەورەترین فیلمە هیندییەكان كە لە وڵاتی چین 

داهاتێكی زۆری بەدەستهێناوە.
فیلمەكە  ناوی  بە  قسەكەرێك  بارەوە  لەم  هەر 
كە  رایگەیاند  تیوارییە،  نەتش  دەرهێنانی  لە  كە 
روپیەی  ملیۆن   200 سنووری  فیلمەكە  داهاتی 
هیندی تێپەڕاندووە، ئەمەش لە سەرتاسەری جیهان 
ژمارەیەكی پێوانەییە و تا ئێستا فیلمەكانی بۆڵیۆد 
لە دەرەوەی سنووری هیندستان نەگەیشتوونەتە ئەو 

ژمارەیە.

زنجیر درامای )13Reasons Why( كە كۆمپانیای 
)Netflix ( بەرهەمــی هێنــاوە و لــە پاڵەوانیەتــی كچە 
لــە  دوور  لانجفــوردە،  كاســرین  ئوســترالی  ئەكتــەری 
پێشــبینییەكان بــووە یەكێك لــە پاڵێوراوە ســەرەكییەكانی 
بەدەســتهێنانی خەڵاتەكانی خولــی )75(ەمینی گۆڵدن 

كلوب.
ئەم زنجیرەیە كە سەركەوتنێكی بێ وێنەی 

باس  بەدەستهێناوە،  نەكراوی  چاوەڕوان 
لە پزیشكێكی دڵ دەكات كە خاوەن 

بەجۆرێك  بێهێزە  كەسایەتییەكی 
ناتوانێت هەستەكانی خۆی بۆ 
بەرامبەر دەرببڕێت و كچێكی 
كاسرین  كە  دەوێت  خۆش 
بەڵام  دەبینێت،  رۆڵەكەی 

راشكاوانە  بتوانێت  ئەوەی  بێ 
رازی دڵی خۆی بۆ باس بكات.

سەركەوتنی ئەم زنجیرە درامایە بۆ 
كاسرین دەگەڕێتەوە كە یەكێكە لە ئەكتەرە 

لاوە سەركەوتووەكان و لە ئوسترالیا لە دایكبووە، 
لە ساڵی 2005 چەندین وانەی لە بواری موزیك 
خوێندووە، بەتایبەتی موزیكی كلاسیكی دواتر لە 
پاڵ موزیكدا چەند وانەیەكی دراماشی خوێندووە.

لە  كرد  بەشداریی  سەركەوتووانە  زۆر  هەرچەندە 
چەندین پێشبڕكێی درامی بەتایبەتی لە قوتابخانە 
و نواندن بووە یەكێك لە ئارەزووە هەرە سەرەكییەكانی 
ئامادە  نواندن  قوتابخانەكانی  گشت  بەڵام  ژیانی، 
تەمەنی  بچووكی  بیانووی  بە  وەریبگرن  نەبوون 
نەبوو،  نواندن  و  ژیان  لە  تەواوی  شارەزاییەكی  و 

ئەمەش وای لێكرد لە خول و وۆركشۆپی تایبەت بە 
ئەكتەرە  لە  یەكێكە  ئێستاش  بكات.  بەشداری  نواندن 
سەركەوتووەكان و پێشبینی دەكرێت لە داهاتوودا ببێتە 

یەكێك لە ئەستێرە هەرە ناسراوەكانی هۆڵیۆد.

 كاسرین لانجفۆرد عامر خان لە پلەی یەكەمە 
پێشبینییەكان دەگۆڕێت

 محەمەد فەتاح 
)خوێندنەوەیەك بۆ دوایین پیشانگای(

هونەری  باسی  سەر  نەچوومەتە  هێندە  ئێستا  هەتا 
ستایلەكانی  و  شێواز  و  قوتابخانە  بە  )مۆدێرن(.  نوێ 
قووڵ  هێندە  شێوەكاریدا  بواری  لە  هونەرە  تەرحە  ئەم 
شێوەكاری  هونەری  مودێرنە  دڵنیاییەوە  بە  نەبوومەتەوە. 
بەدەست  خۆی  پێگەی  جیهاندا  ئاستی  لە  دەمێكە  زۆر 
پەیوەست  بێت،  كرا  پێیان  هێندەی  رەخنەگرانیش  هێناوە، 

بە وردەكاریی ئەو هونەرە،قسەی خۆیان كردووە. دەرگای 
ئەم  رووی  بە  ساڵە  دەیان  گەلەرییەكانیش،  و  مۆزەخانە 

تەرحە هونەرەدا كراونەتەوە.
وێڕای ئەوە، باسكردنی گوتاری دیدەیی لە بەر رۆشنایی 
داهێنانی هونەری مۆدێرندا، هێشتا بە لای منەوە قورسە. 
لەوە  سڵ  هێشتا  من،  رەخنەی  تەرازووی  و  پێنووس 

تاریق كارێزی

هونەری  هونەرەوە.  ئەو  جیهانی  نێو  بكەوێتە  دەكاتەوە، 
دیدەیی گوتارێكی سنووربڕە، پتر وەك هونەرێكی گشتگیر 
تەماشا دەكرێت. بەربەستێك لە بەردەم پەل هاویشتنی ئەم 
و  كونج  هەموو  بەرەو  شێوەكاری  هونەری  ستایلەی  جۆرە 

كەلەبەرێكی ئەم جیهانە نییە.
هونەرمەند  پیشانگای  دوایین  سەر  بێمە  لەوەی  بەر 
محەمەد فەتاح، رەنگە پێویست بێت بڵێم: گەلانی پێشڕەو 
لە  هەمیشە  سەردەمەدا،  ئەم  شارستانیەتی  كاروانی  لە 
داهێنان و ئەفراندندان. ئەوان لە هەموو بوارەكانی ژیان لە 
هەموو دەرگایەك دەدەن، سەر بە گشت كونجێكدا دەكەن، 
لە دەلاقەی هەمووتاق و پەنجەرەیەكەوە دەڕوانن. هەردەم بە 
دوای شتی نوێدا دەگەڕێن. لە بەرانبەردا گەلانی پاشڕەو 
پێشڕەو  گەلانی  پێی  شوێن  جیهانیش،  )پاشكەوتوو(ی 
كوردستان  كۆمەڵگای  نییە،  لەوەدا  قسەش  هەڵدەگرن. 
كەواتە  پاشڕەودایە.  گەلانی  و  وڵات  ناوجەرگەی  لە 
خۆمان  لە  خەڵكانی  تەماشای  ئەوەین  مەحكوومی  ئێمە 
پێشكەوتووتر بكەین، شوێن پێی ئەوان هەڵگرین. بە رێڕەوی 

ئەوانیشدا بڕۆین.
محەمەد فەتاح كە بەم دواییە پیشانگایەكی لە سلێمانی 
لە  یەكێكە  بردە هەولێر،  پیشانگای  پاشتر هەمان  كردەوە، 
هونەرمەندانی بەئەزموونی كوردستان. پیشانگاكەی لەوەوە 
بایەخ و گرنگی بەدەست دەهێنێت، كە زادەی ئەزموونێكی 
خەست و خۆڵە. تێیدا هونەرمەندێكی قاڵەوە بووی دنیای 
رەنگ و شێوە، گوتاری جوانی، زمانی ستاتیكا و پەیامی 
پوخت  مۆدێرن،  هونەری  گوێرەی  بە  خۆی،  دیدەییانەی 

گەڵاڵە كردووە.
هونەری مۆدێرن تا ئێستا چەندین قوتابخانە و رێڕەوی 
خەسڵەتێكی  ئەوەشدا،  پاڵ  لە  دیوە.  خۆوە  بە  هونەریی 
ژێر  لە  رێڕەوكان  و  قوتابخانە  هەموو  كە  هەیە،  گشتیی 
چەتری خۆیدا كۆ دەكاتەوە. لە هونەری مۆدێرندا، رەنگ 
و شێوە تێك دەشكێندرێن، بۆ ئەوەی سەر لە نوێ گەڵاڵە 
بكرێن و دابڕێژرێنەوە. تێك شكاندنی رەنگ و شێوە، وەك 
چەمك و بەها و حاڵەتی دیتەنی و فیزیكی، یەك قاڵب و 
یەك ئاراستە و یەك خوێندنەوە و یەك شرۆڤە وەرناگرێت، 
ژینگەی  و  سەردەم  لە  بەشێك  دەبێتە  هونەرمەند  بەڵكوو 
مرۆییانەی خۆی، تێكەڵ بە هەمەجۆر دۆخ و دیاردە و 
دەركەوت و رووداوەكانی ژیانی سەردەم دەبێت. هەموو ئەو 
ناخی هونەرمەنددا رەنگدانەوە، پەرچە كرداریان  لە  شتانە 
دەبێت، جۆرێك لە دۆزینەوە و ئەفراندن، یاخی بوون و خۆ 
بە دەستەوە نەدان، نامۆیی و هەمەجۆر هەست و نەستی 

مرۆیی، بە خۆوە دەگرێت.
شێوەكاری  هونەری  شتانەش،  ئەو  هەموو  دەرەنجامی 
بەهاكان  بەستنی  پێكەوە  و  بازنەكان  تێپەڕاندنی  هەوڵی 
هونەری  لە  واتایی  بەهای  و  ماددی  بەهای  دەدات. 
ئاوێتە  ئەو  سایەی  لە  دەبن.  یەك  بە  ئاوێتە  دیدەییدا 
دەكات،  خۆی  ئازادانەی  مانۆری  هونەرمەند  بوونەدا، 
راڤە و لێكدانەوەی تایبەتی بۆ ژیان و رووداوەكانی دەبێت، 

سەردەمە  ئەو  مرۆڤی  رەوشی  بۆ  ورد  خوێندنەوەیەكی 
دەكات.

محەمەد فەتاح بەو تەكنیكەی لە دروستكردنی تابلۆدا 
دەنوێنێ،  هونەری  دەسەڵاتی  لە  جۆرێك  هێناوە،  بەكاری 
كە وا پێویست دەكات هەڵوەستەی قووڵ لە ئاست گوتاری 
دیدەییانەی ئەو بكرێت. ئاشنا بوون بە ژیان و دنیابینی و 
ژینگەی هونەرمەند، فاكتەری گرنگن بۆ پەی بردن بە 
بۆیە  ئەو،  بەرهەمی  ستاتیكاییانەی  و لایەنی  وردەكاری 
گوتاری  بارەی  لە  كردن  قسە  رەنگە  مەرجە  لەو  بەدەر 
لە  دوور  ئاقارێكی  بە  رەخنەگر  هونەرمەندەوە،  جوانی 
كرۆكی هونەرەكەی ئەو ببات.محەمەد فەتاح بە گوتارێكی 
ئەو  بە گوێرەی  دیدەییانەوە هاتووەتە مەیدان،  دامەزراوی 
فۆرمانەی لە زۆربەی تابلۆكانی دووبارە دەبنەوە، وا دیارە 
پەیوەندیی  تایبەتی  بە  مرۆڤەوە،  پرسی  بە  پەیوەستە  زۆر 

ئەزەلی و دووالیزمانەی نێوان نێر و مێ.
ریشەی هونەری مۆدێرن بۆ سەدەی نۆزدەم دەگەڕێتەوە. 
وردەكاریی  لە  دەستیان  ئیدی  نیگاركێش  هونەرمەندانی 
داڕشتنی  بری  لە  هەڵگرت،  تابلۆ  پێكهاتەی  و  دیمەن 
ئاماژە  و  هێما  بەر  بردە  پەنایان  وردەكارییەوە،  بە  فیگەر 
لە  مۆدێرن  هونەری  دەرچوونی  بەرهەمەكانیاندا.  نێو  لە 
ریالیزم(،  و  )ئەكادیمی  كلاسیزم  هونەری  چوارچێوەی 
رێی بۆ بەرجەستە كردنی هەست و نەست و خەیاڵ خۆش 
پێشەنگی  هونەرمەندێكی  چەند  رچەشكێنییە  ئەم  كرد. 
ئەوروپا رابەرایەتییان كرد، لە هەردوو سەدەی )19 و 20(دا 
چەندین قوتابخانە و رێبازی هونەری پەیدا بوون، هەندێكیان 
ئەمە  بوون.  دروست  بەرنامەڕێژانە  بڕێكیان  و  خۆڕسكانە 
ئێستاش  تا  ئەزموونكارییە،  و  مۆدێرنخوازی  رێڕەوی 
درێژەی هەیە، هاوكات لەگەڵ رەوڕەوەی ژیاندا، هونەریش 
دیدەیی  گوتاری  دێت.  سەردا  بە  گۆڕانكاریی  و  گەشە 
پەیوەستە بە سەلیقەی تاكی كۆمەڵگاوە، ئەم سەلیقەیەش 
بە ئەندازەی ژمارەی كەسانی كۆمەڵگا، فرە چەشن و بێ 
و  مرید  هونەرێك،  تەرحە  هەر  بۆ  ئاساییە  ئیدی  ژمارە. 
داواكاریی خۆی هەبێت.بە گوێرەی بۆچوونی رەخنەگران، 

هونەری مۆدێرن پشت بە حەوت پایە دەبەستێت:
یەك: لاسایی نەكردنەوەی واقیع و بایەخ دان بە داهێنان 

و ئەفراندن.
دوو: خۆ دوور خستنەوە لە گوزارشت كردن لە ئامانجی 

میتافیزیكی.
سێ: بەكار هێنانی كەرەستەی هەمەجۆر )كاغەز، ئاسن، 

دار، خاشاك. هتد(.
لە  هونەرمەند  تایبەتی  ئەزموونی  بە  دان  بایەخ  چوار: 

بری بابەت و ناوەرۆك.
پێنج: داهێنانی شێواز و تەكنیكی نوێ.

تێپەڕاندنی  و  رەنگسازی  بواری  لە  ئەفراندن  شەش: 
رەنگەیلی باو.

حەوت: باسكردنی بابەتی نوێ كە زادەی هزر و ئەندێشە 
و خەیاڵن.

